
Aningaasaqarnermut tunngasumik 

iliuusereriikkanut kinguneqartitsineq pillugu 

peqqussutip eqikkarneqarnera  
 

Nalinginnaasumik 

Naalagaaffiit Peqatigiit (FN-ip) aalajangiinerini ataaniittuni aningaasanut 

tunngasumik iliuusereriikkanut kingunerititat ilaatinneqartut, Kalaallit 

Nunaanni pissutsinut naleqqussaanerit allannguutigalugit, Kalaallit 

Nunaannut atuutilersinneqartussatut kissaatigineqartut pillugit eqikkaanerit 

ataani nassaarineqarsinnaapput.  

 

Aalajangiinerit attuumassuteqartut tassaapput:  

- UNSCR 1267  

- UNSCR 1988 aamma 1989 

- UNSCR 2253  

- UNSCR 1373  

- UNSCR 1718 

o UNSCR 1874 

o UNSCR 2087 aamma 2094 

o UNSCR 2270 aamma 2321 

o UNSCR 2371, 2375 aamma 2397.  

 

Peqqussut 2026-imi aasakkut atuutilertussaasutut naatsorsuutigineqarpoq.  

 

1. Siunertaa kingunerisassaalu 

Danmarki Naalagaaffinni Peqatigiinni ilaasortaavoq.  Naalagaaffiit Peqatigiit 

Sorsutsaaliuisutut ataatsimiittartuisa aalajangiinerit akuersissutigisarpaat, 

taakkulu Naalagaaffinni Peqatigiinni nunanit ilaasortaasunit, matumani 

Danmarkimit, unioqqutinneqartussaanngillat.  Nunat tamat akornanni 

eqqissisimaneq isumannaatsuunerlu attanniarlugit, aalajangiinerit 

naalagaaffinnut, suleqatigiiffinnut imaluunniit inunnut, aningaasanut 

tunngasunik iliuusereriikkanut kinguneqartitsinernik ilaatigut 

imaqarsinnaapput.  Nunat tamat akornanni nunap pisussaaffimminik 

naammassinninnissaa aamma siorasaarinerit, soorlu pinerliiniarnerit aamma 

sakkut aserortererujussuartartut siammarterneqarnerat akiorniarlugit, 

nunarsuarmi tamarmi suleqatigiinnermut tapersiinissaq qulakkeerniarlugit, 

Naalagaaffinni Peqatigiinni Danmarki ilaasortatut aalajangikkanik 

taakkuninnga malinninnissamut pisussaatitaavoq. 

 

Iliuusereriikkanut kingunerititat naammassineqarnissaannut naalagaaffiit 

innuttanut pisussaaffiini Kunngeqarfik Danmarki tamarmi ilaatinneqarpoq, 

matumani Kalaallit Nunaat ilanngullugu.  EU-mi peqqussutikkut qallunaat 

inatsisiliorneranni iliuusereriikkanut kingunerititat atortuulersinneqarpata, 

peqqussut taanna kisianni Kalaallit Nunaannut atuutinngilaq, tassami Kalaallit 

Nunaat EU-mi ilaasortaanngimmat.  Aalajangiinerit taamaammat Kalaallit 

Nunaanni atuutinngillat. 

 

Financial Action Task Force-imi (FATF-imi) Danmarki ilaasortatut FATF-ip 

tamanut atugassiai malissallugit pisussaaffeqarpoq, matumani 

aningaasatigut peqquserluutinik malunnarunnaarsaaneq aamma 

pinerliiniarnernik aningaasalersuinerit akiorneqarnissaat pillugit 

innersuussinerit ilanngullugit.  Aningaasaqarnermut tunngasumik 

iliuusereriikkanut kingunerititat pillugit Naalagaaffiit Peqatigiit aalajangiinerisa 

eqqortinneqarnissaannik piumasaqaat FATF-ip innersuussinerini 6-imi 

aamma 7-imi ilaatinneqarput. 

 

Naalagaaffinni Peqatigiinni aningaasaqarnermut tunngasumik 

iliuusereriikkanut kingunerititat, FATF-ip  6-imi aamma 7-imi 

innersuussinerisa atortuulersinneqarnissaat, peqqussummi 

siunertarineqarpoq.   

 

Pinerliiniarnernik aningaasalersuinerit aamma sakkut 

aserortererujussuartartut siammarterneqarnerat akiorniarlugit Naalagaaffiit 

Peqatigiit aningaasaqarnermut tunngasumik iliuusereriikkanut 

kinguneqartitsinerata FATF-ip innersuussutaani 6-imi aamma 7-imi nunat 

naammassinninnissamut piginnaassuseqarnerannut tunngassuteqarput.  

Iranip atomip nukinga pillugu programmia pillugu FATF-ip innersuussutaa 7 

eqartitsinerata taamatuttaaq Naalagaaffiit Peqatigiit Sorsutsaaliuisutut 

ataatsimiittartuisa aalajangiinerani 2231-imi (2025-imeersumi) 

ilaatinneqarmat, malugiuk.  Aalajangiineq taanna tunngaviup ataatsimoortup 

ilagaa, kisianni maanna ilaatinneqassanani.  Aalajangikkap 2231-ip (2015-

imeersup) atortuulersinneqarnera piffissami kingusinnerusumi piumaarpoq. 

 

Aningaasaqarnermut tunngasumik suliniutit aalajangersimasut 

killilerneqarnissaat imaluunniit akornuserneqarnissaat, iliuusereriikkanut 

kingunerititat siunertaraat.  Pinerliiniarnerit aamma sakkut 

aserortererujussuartartut siammarterneqarnerat akiorniarlugit 

isumannaallisaanermut tunngasumik anguniakkat anguneqarnissaannut 

aningaasaqarnermut tunngasumik iliuusereriikkanut kingunerititat sakkutut 

atorneqartarput.  Peqqussummi aningaasaqarnermut tunngasumik 

iliuusereriikkanut kingunerititat atuutsinneqartut tassaapput inunnut aamma 

immikkoortortaqarfinnut toqqakkanut aningaasanik isumalluutaasunik 

atugassanngortitsinermut inerteqquteqarneq, aningaasaqarnermut 

tunngasumik nuussinernut, pinerliiniarnerit aningaasalersorneqarnerannut 

tapersiisinnaasunut inerteqquteqarneq, inunnut aamma 

immikkoortortaqarfinnut toqqakkanut aningaasaqarnermut tunngasumik 

tapersersuinermut inerteqquteqarneq, aningaasanik tiguseqqusinnginneq, 

umiarsuarnut Korea Avannarlermeersunut sillimmasiinissamut 

inerteqquteqarneq, Koreami Avannarlermi aningaaserivinni suliniutinut 

tunngatillugu avammut tunisinerni killilersuisitsinerit aamma killilersuinerit. 

Aningaasaqarnermut tunngasumik iliuusereriikkanut kingunerititat 

pineqaatissiissutaasussanngornerat, Naalagaaffiit Peqatigiit aalajangiinerisa 

atortuulersinneqarnerisa kinguneraat. 

 

Koreamut Avannarlermut Naalagaaffiit Peqatigiit aalajangiineri, 

aalajangersakkanik Koreamut Avannarlermut aamma Naalagaaffinni 

Peqatigiinni naalagaaffinnut ilaasortaasunut sammitinneqarput.  

Aalajangersakkat taamaallaat taakku naleqquttut, Naalagaaffinni Peqatigiinni 

naalagaaffinnut ilaasortaasunut sammitinneqartut, aamma peqqussutikkut 

atortuulersinneqarput.    

 

Naalagaaffiit Peqatigiit iliuusereriikkanut kingunerititat pillugit allattuiffiannut, 

Naalagaaffiit Peqatigiit nittartagaanni tamanut saqqummiunneqartartut, 

peqqussummi innersuussutigineqarput.  Inuit kikkut aamma 

immikkoortortaqarfiit sorliit, peqqussummi inerteqquteqarnerni 

ilaatinneqarnersut, Naalagaaffiit Peqatigiit iliuusereriikkanut kingunerititat 

pillugit allattuiffianni takuneqarsinnaapput. 

Immikkoortortaqarfiit pisussaatitaasut qanoq ilillutik iliuusereriikkanut 

kingunerititat pillugit allattuiffiit nassaarissanerlugit aamma qanoq allattuiffiit 

atuarneqassanersut pillugit, oqartussaasut aalajangiinermi piginnaatitaasut 

ilitsersuummik suliaqarnissartik toqqarsinnaavaat. 

 

Peqqussut Finanstilsynimit, Erhvervsstyrelsimit aamma Inatsiseqarnermut 

ministereqarfimmit ataatsimoorullugu suliarineqarpoq aamma taamaalilluni 

oqartussaasut taakku pingasut, peqqussut malillugu tassaapput 

oqartussaasut piginnaatitaasut. 

 

Peqqussut malillugu Finanstilsynet aningaasaqarnermut tunngasumik 

suliffeqarfinnik, inatsimmi nassuiarneqartunik, nakkutilliinissaminut 

piginnaasaqarpoq.  Imaappoq aningaasaqarnermut tunngasumik suliffeqarfiit 

peqqussummi aalajangersakkanik malinninngitsut Finanstilsynip ilaatigut 

naalakkiuteqarfigisinnaavai.  Tamatuma saniatigut paasissutissat 

pisariaqartinneqartut pillugit aningaasaqarnermut tunngasunik suliffeqarfiit 

Finanstilsyni ilisimatissavaat aamma Finanstilsynip qisuariaatai namminneq 

nittartakkaminni tamanut saqqummiutissallugit. 

Naalagaaffiit Peqatigiit Sorsutsaaliuisutut ataatsimiittartuisa aalajangiineri 

Kalaallit Nunaanni atortuulersinneqarnissaat kissaatigineqarpoq, 

taamaalilluni aningaasat aningaasatigut peqquserluutinik 

malunnarunnaarsarneqartarnerat, pinerliiniat aningaasalersorneqarnerat 

aamma sakkut aserortererujussuartartut siammarterneqarnerat pillugu 

akiuiniarnermut Naalagaaffeqatigiit nunat tamat akornanni pisussaaffitsik 

naammassissammatigit. 

 

2. Aningaasaqarnermut tunngassuteqartumik iliuusereriikkanut 

kingunerititat eqikkarneqarneri   

Aalajangiinerit qulaani taaneqartut pingaarnerpaatut suliassaqarfii ataani 

eqqartorneqarput. 

 

Aalajangiinernik qulaani taaneqartunik atuutilersitsinermi taamaallaat 

aningaasaqarnermut tunngasumik iliuusereriikkanut kingunerititat, Kalaallit 

Nunaannut atuutilersinneqassapput. 

  

2.1. UNSCR 1267  

UNSCR 1267 Naalagaaffiit Peqatigiit Sorsutsaaliuisutut ataatsimiittartuinit 

ulloq 15. oktober 1999 akuersissutigineqarpoq.  Inunnut, eqimattakkuutaanut, 

suliffeqarfinnut aamma immikkoortortaqarfinnut, Taliban-imut, Al-Qaida-mut 

aamma kingusinnerusukkut aammattaaq OSIL-imut (Da’esh-imut) 

atassuteqartunut, iliuusereriikkanut kingunerititanik sammititsineq 

aalajangersakkap eqquppaa. 

 

FATF-ip innersuussutaa 6, pinerliinianut aningaasalersuinermut 

tunngassuteqartoq, tunngavigalugu aningaasaqarnermut tunngasumik 

iliuusereriikkanut kingunerititat Kalaallit Nunaannut atuutilersinneqarnissaat 

kissaatigineqarpoq.  Pigisat nalillit tiguneqarsinnaajunnaarsinneqarnerat, 

aningaasaatinik atugassanngortitsinermut inerteqquteqarneq aamma 

aningaasaqarnermut tunngasumik nakkutilliineq aamma nalunaarusiorneq, 

aningaasaqarnermut tunngasumik iliuusereriikkanut kingunerititat 

kinguneraat. 

 

Aalajangiineq nr. 1333, 19. december 2000-imeersoq aamma nr. 1390, 16. 

januar 2002-imeersoq peqatigalugit UNSCR 1267 iliuusereriikkanut 

kinguneqartitsissutitut atortuulersinneqarsimavoq.  Aalajangiinerit 1333 

aamma 1390 tullisumik atorunnaarsinneqarsimapput.  

 

2.2.  UNSCR 1988 aamma 1989 (Taliban-it kisermaassillutik 

naalakkersuisuusut aamma Al-Qaeda)    

UNSCR 1988-ip aamma 1989-ip atuutilersinneqarnerisa Taliban-imut aamma 

Al- Qaeda-mut aningaasaqarnermut tunngassuteqartumik iliuusereriikkanut 

kingunerititat, Kalaallit Nunaannut atuutilersinneqarnissaat kingunerissavaat.  

UNSCR 1988-ip aamma 1989-ip siusinnerusukkut ataatsimut 

iliuusereriikkanut kinguneqartitsinerup  (UNSCR 1267-ip) 

immikkoortiterneqarnera malunnartippaa, taamaalilluni angusassamik 

toraagaqarluni suliniutit, taama tulleriillutik, Taliban-imut (1988-imi) aamma 

Al-Qaeda-mut (1989-imi) ingerlanneqarsinnaaniassammata. 

 

Taliban-imut aamma eqimattakkuutaanut atassuteqartunut, immikkut ittumik 

Afghanistan aamma nunami tassani eqqissinissap aalaakkaasumik 

ingerlatsinissap tapersersorneqarnissaa ukkataralugu, immikkut ittumik 

iliuusereriikkanut kingunerititat pilersinneqarnissaat, aalajangersakkami 

1988-imi tunngaviusimavoq. 

 

Al-Qaeda-mut aamma eqimattakkuutaanut atassuteqartunut, immikkut 

ittumik iliuusereriikkanut kingunerititat pilersinneqarnissaat, 

aalajangersakkami 1989-imi tunngaviusimavoq. 

 

FATF-ip innersuussutaa 6, pinerliinianut aningaasalersuinermut 

tunngassuteqartoq, tunngavigalugu aningaasaqarnermut tunngasumik 

iliuusereriikkanut kingunerititat Kalaallit Nunaannut atuutilersinneqarnissaat 

kissaatigineqarpoq.  Pigisat nalillit tiguneqarsinnaajunnaarsinneqarnerat, 

aningaasaatinik atugassanngortitsinermut inerteqquteqarneq aamma 

aningaasaqarnermut tunngasumik nakkutilliineq aamma nalunaarusiorneq, 

aningaasaqarnermut tunngasumik iliuusereriikkanut kingunerititat 

kinguneraat. 

 

2.3.  UNSCR 2253 (ISIL/Da’esh)  

UNSCR 2253-ip atuutilersinneqarnerata, ISIL-imut/Da’esh-imut 

aningaasaqarnermut tunngasumik iliuusereriikkanut kingunerititat Kalaallit 

Nunaanni atuutilersinneqarnissaat kingunerissavaa. 

 

Iliuusereriikkanut kinguneqartitsinermi killiliussani ISIL-ip/Da’esh-ip 

ilanngunneqarnissaa UNSCR-imut tunngaviuvoq, tassami Syriami aamma 

Irakimi  ISIL-ip/Da’esh-ip saqqummernera aamma sukkasuumik 

annertusinera taamaaliortoqarnissaanik pisariaqartitsinermik pilersitsimmat.  

Iliuusereriikkanut kingunerititat UNSCR 1988-imi aamma 1989-imi 

tunngavinnik ingerlatitseqqiinerupput.  

 

FATF-ip innersuussutaa 6, pinerliinianut aningaasalersuinermut 

tunngassuteqartoq, tunngavigalugu aningaasaqarnermut tunngasumik 

iliuusereriikkanut kingunerititat Kalaallit Nunaannut atuutilersinneqarnissaat 

kissaatigineqarpoq.  Pigisat nalillit tiguneqarsinnaajunnaarsinneqarnerat, 

aningaasaatinik atugassanngortitsinermut inerteqquteqarneq aamma 

aningaasaqarnermut tunngasumik nakkutilliineq aamma nalunaarusiorneq, 

aningaasaqarnermut tunngasumik iliuusereriikkanut kingunerititat 

kinguneraat. 

2.4.  UNSCR 1373 

Pinerliiniarnernut aamma pinerliiniarnerit aningaasalersorneqarnerannut 

iliuusereriikkanut kinguneqartitsinissaq siunertaralugu, aningaasaqarnermut 

tunngasumik iliuusereriikkanut kingunerititat Kalaallit Nunaannut 

atuutilersinneqarnissaat, UNSCR 1373-ip atuutilersinneqarnerata 

kingunerissavaa. 

 

USA-mi pinerliiniartartut ulloq 11. september 2001 saassussinerannut 

qisuariaatitut Aalajangiineq 1373 akuersissutigineqarpoq.  Pinerliiniarnerit, 

matumani ingammik pinerliiniarnernik aningaasalersuinerit 

unitsinneqarnissaat aamma pinerliiniat nunani ilaasortaasuni 

qimaaffeqarnissaat tapersorneqarnissaallu akornuserniarlugu, 

pinerliiniarnerit akiorneqarnissaannut annertuumik aamma nunat tamat 

akornanni unioqqutinneqartussaanngitsumik sinaakkusiinermik 

pilersitsinissaq, aalajangersakkap siunertaraa. 

 

FATF-ip innersuussutaa 6, pinerliinianut aningaasalersuinermut 

tunngassuteqartoq, tunngavigalugu aningaasaqarnermut tunngasumik 

iliuusereriikkanut kingunerititat Kalaallit Nunaannut atuutilersinneqarnissaat 

kissaatigineqarpoq.  Pigisat nalillit tiguneqarsinnaajunnaarsinneqarnerat, 

aningaasaatinik atugassanngortitsinermut inerteqquteqarneq aamma 

aningaasaqarnermut tunngasumik nakkutilliineq aamma nalunaarusiorneq, 

aningaasaqarnermut tunngasumik iliuusereriikkanut kingunerititat 

kinguneraat. 

 

2.5.  UNSCR 1718  

UNSCR 1718-imi aningaasaqarnermut tunngasumik iliuusereriikkanut 

kingunerititat atuutilersinneqarnerat, Korea Avannarliup sakkunik 

aserortererujussuartartunik suliniuteqarnera unitsinniarlugu aamma 

annikillisinniarlugu eqqunneqarput. 

 

Korea Avannarliup siullermeerluni ulloq 9. oktober 2006 atomip nukinga 

atorlugu qaartartumik qaartitsinera, aalajangiinermut tunngaviuvoq.  Sakkut 

aserortererujussuartartut siaruarneqarnissaa akornuserniarlugu Naalagaaffiit 

Peqatigiit Sorsutsaaliuisutut ataatsimiittartuisa aalajangiineq 

akuersissutigaat. 

 

FATF-ip innersuussutaa 7, sakkut aserortererujussuartartut 

siammarterneqarnissaannut tunngassuteqartoq, tunngavigalugu 

aningaasaqarnermut tunngasumik iliuusereriikkanut kingunerititat Kalaallit 

Nunaannut atuutilersinneqarnissaat kissaatigineqarpoq.  Pigisat nalillit 

tiguneqarsinnaajunnaarsinneqarnerat, aningaasaatinik 

atugassanngortitsinermut inerteqquteqarneq aamma aningaasaliinerit 

killilersorneqarnerat, aningaasaqarnermut tunngasumik iliuusereriikkanut 

kingunerititat kinguneraat. 

2.5.1. UNSCR 1874  

UNSCR 1874-ip atortuulersinneqarneratigut UNSCR 1718-imut naleqqiullugu 

iliuusereriikkanut kingunerititat suli amerlanerusut eqqunneqarput, 

taamaammallu UNSCR 1874-ikkut iliuusereriikkanut kingunerititat 

annertusineqarput.  

 

Korea Avannarliup atomip nukinganik qaartartumik aappassaanerluni 

qaatitsineq 2009-mi maajimi naammassivaa, taannalu UNSCR 1874-ip 

akuersissutigineqarneranik kinguneqarpoq.  Sakkunut 

aserortererujussuartartunut taamaallaat atuukkunnaarluni aamma sakkunik 

nalinginnaasunik aamma aningaasaqarnermut tunngasunik suliniutinik 

atassuteqartunik ilaatitsinermik aalajangiineq annertusineqarpoq.  

Aalajangiinerup aamma tulliusunik aalajangiinerit tunngavilerpai, taakkulu 

iliuutsinik suli sakkortunerusunik imaqarput.  

 

FATF-ip innersuussutaa 7, sakkut aserortererujussuartartut 

siammarterneqarnissaannut tunngassuteqartoq, tunngavigalugu 

aningaasaqarnermut tunngasumik iliuusereriikkanut kingunerititat Kalaallit 

Nunaannut atuutilersinneqarnissaat kissaatigineqarpoq.  

Aningaasaqarnermut tunngasumik iliuusereriikkanut kingunerititat, 

tapersersuinerit inerteqqutigineqarnerannut, kiisalu 1718-imit 

aningaasaqarnermut tunngasumik annertunerusumik nakkutilliinernut 

tunngatillugu, aningaasaqarnermut tunngasumik kingunerititat annertusivaat.  

 

2.5.2. UNSCR 2087 aamma 2094 

2087: 

Korea Avannarliup sakkunik aserortererujussuartartunik uteqqiattumik 

suliniuteqarnerata kingorna UNSCR 1718-imut aamma 1874-imut 

tunngatillugu iliuusereriikkanut kingunerititat annertusineqarnerat pineqarpoq. 

 

Ulloq 12. december 2012 Korea Avannarliup raketti ungasissumut 

anngussinnaasoq misiliut saqqummiuppaa, taannalu rakettit ungasissumut 

igeriuttakkat piffimmut aalajangersimasumut aqukkiarlugit 

nakkartinneqartartut ineriartortinneqarnissaannut teknologiimut misiligutitut, 

Naalagaaffiit Peqatigiit aalajangiinerinut 1718-imut (2006-imeersumut) 

aamma 1874-imut (2009-imeersumut) akerliusutut, isigineqarpoq.  

Aalajangiineq 2087 iliuusereriikkanut kinguneqartitsinertut nutaajunngilaq, 

kisianni tassaalluni siusinnerusukkut aalajangiinerni (ingammik UNSCR 

1718-imi aamma 1874-imi) killiliussat piusut annertusineqarput aamma 

sukateriffigineqarput. 

 

FATF-ip innersuussutaa 7, sakkut aserortererujussuartartut 

siammarterneqarnissaannut tunngassuteqartoq, tunngavigalugu 

aningaasaqarnermut tunngasumik iliuusereriikkanut kingunerititat Kalaallit 

Nunaannut atuutilersinneqarnissaat kissaatigineqarpoq.  Pigisat nalillit 

tiguneqarsinnaajunnaarsinneqarnerat, aningaasaatinik 

atugassanngortitsinermut inerteqquteqarneq aamma aningaasaliinerit 

killilersorneqarnerat, aningaasaqarnermut tunngasumik iliuusereriikkanut 

kingunerititat kinguneraat. 

 

2094: 

Korea Avannarliup sakkunik aserortererujussuartartunik uteqqiattumik 

suliniuteqarnerata kingorna UNSCR 1718-imut, 1874-imut aamma 2087-imut 

tunngatillugu iliuusereriikkanut kingunerititat annertusineqarnerat pineqarpoq. 

 

Korea Avannarliup atomip nukinganik qaartartumik pingajussaaneerluni 

qaatitsineq ulloq 12. februar 2013 suliaraa.  Siuliini aalajangiinerit 

sukannernerulersinniarlugit annertusiniarlugillu aamma kisermaassillutik 

naalakkersuisuusut aningaasalersuinernik, teknologiinut aamma nunat tamat 

akornanni niueqatigiinnermut tikitsisinnaanerannut killilersuinissaq 

siunertaralugu aalajangiineq 2094 akuersissutigineqarpoq. 

 

FATF-ip innersuussutaa 7, sakkut aserortererujussuartartut 

siammarterneqarnissaannut tunngassuteqartoq, tunngavigalugu 

aningaasaqarnermut tunngasumik iliuusereriikkanut kingunerititat Kalaallit 

Nunaannut atuutilersinneqarnissaat kissaatigineqarpoq.  Pigisat nalillit 

tiguneqarsinnaajunnaarsinneqarnerat, aningaasaatinik 

atugassanngortitsinermut inerteqquteqarneq, aningaasaqarnermut 

tunngasunik sullissinernut inerteqqutigineqarnerat aamma 

aningaasaqarnermut tunngasunik nuussinernik annertunerusumik 

nakkutilliineq, aningaasaqarnermut tunngasumik iliuusereriikkanut 

kingunerititat kinguneraat. 

 

2.5.3. UNSCR 2270 og 2321  

2270: 

Massa siusinnerusukkut aalajangiisoqareeraluartoq, Korea Avannarliup 

suliniutiminik ingerlatsiinnarnera pissutigalugu, Koreamut Avannarlernut 

iliuusereriikkanut kingunerititat nutaat eqqunneqarput.   

 

UNSCR 2270-ip atortuulersinneqarneratigut Korea Avannarlermut 

aningaasaqarnikkut tunngasumik iliuusereriikkanut kingunerititat 

eqqunneqarput, tassuunalu 1718-imut, 1874-imut, 2087-imut aamma 2094-

imut tunngatillugu iliuusereriikkanut kingunerititat suli amerlanerusut 

eqqunneqarput.  

 

Korea Avannarliup atomip nukinganik qaartartumik sisamassaaneerluni 

qaatitsineq aamma raketsimik ungasissumut anngussinnaasumik 

igeriussineq ulloq 6. januar 2016 naammassivaa.  Iliuutsit taakku marluk 

siusinnerusukkut Naalagaaffiit Peqatigiit aalajangiinerinik akerliupput.  

Tamatuma kingorna aalajangiineq 2270 akuersissutigineqarpoq, tassani 

siusinnerusukkut iliuusereriikkanut kingunerititat annertusineqarlutik sulilu 

sukannernerulersinneqarlutik.  

FATF-ip innersuussutaa 7, sakkut aserortererujussuartartut 

siammarterneqarnissaannut tunngassuteqartoq, tunngavigalugu 

aningaasaqarnermut tunngasumik iliuusereriikkanut kingunerititat Kalaallit 

Nunaannut atuutilersinneqarnissaat kissaatigineqarpoq.  Pigisat nalillit 

tiguneqarsinnaajunnaarsinneqarnerat, aningaasaatinik 

atugassanngortitsinermut inerteqquteqarneq, aningaasaqarnermut 

tunngasunik sullissinernut atassuteqarnernullu inerteqquteqarneq, 

aningaasanik nuussinernut inerteqquteqarneq, sinniisoqarfinnik pioreersunik 

matusineq aamma aningaasanut tunngasunik nuussinernik 

annertunerusumik nakkutilliineq, aningaasaqarnermut tunngasumik 

iliuusereriikkanut kingunerititat kinguneraat.  

 

2321: 

UNSCR 2321-p atuutilersinneqarneratigut aalajangiinerni 1718-imi, 1874-imi, 

2087-imi, 2094-imi aamma 2270-imi iliuusereriikkanut kingunerititat 

annertuumik sakkortusarneqarnerat pivoq. 

 

Aalajangiinermi 2321-imi iliuusereriikkanut kingunerititat pioreersut, ingammik 

UNSCR 2270-imi, tunngaviit ingerlateqqinneqarput aamma 

sakkortusarneqarlutik.  Aalajangiineq 2321 Korea Avannarliup tallimassaanik 

atomip nukinganik qaartartumik qaartitsineranut qisuariaataavoq.  

Aalajangiinerup iliuusereriikkanut kingunerititat piusut suli 

sukannernerulersittussaavai, ingammik DPRK-p nunat aningaasaannik  

nunat tamat akornanni atuuttunik aamma taamaammat piumaneqartunik 

isumalluutinillu, taassuma atomip nukinganik sakkuliorneranut- aamma 

rakettinut ungasissumut anngussinnaasunut programmianut 

tapersersuisinnaasunik, tikitsisinnaanerata killilersorneqarnissaa 

ukkatarisussaavaa. 

  

FATF-ip innersuussutaa 7, sakkut aserortererujussuartartut 

siammarterneqarnissaannut tunngassuteqartoq, tunngavigalugu 

aningaasaqarnermut tunngasumik iliuusereriikkanut kingunerititat Kalaallit 

Nunaannut atuutilersinneqarnissaat kissaatigineqarpoq.  Pigisat nalillit 

tiguneqarsinnaajunnaarsinneqarnerat, aningaasaatinik 

atugassanngortitsinermut inerteqquteqarneq, aningaasaqarnermut 

tunngasunik sullissinernut atassuteqarnernullu inerteqquteqarneq, 

aningaasanik nuussinernut inerteqquteqarneq, sinniisoqarfinnik pioreersunik 

matusineq aamma aningaasanut tunngasunik nuussinernik 

annertunerusumik nakkutilliineq, aningaasaqarnermut tunngasumik 

iliuusereriikkanut kingunerititat kinguneraat.  

 

2.5.4. UNSCR 2371, 2375 og 2397 

2371:  

UNSCR 2371-ip atuutilersinneqarnerata 1718-imi, 1874-imi, 2087-imi, 2094-

imi, 2270-imi aamma 2321-imi aningaasaqarnermut tunngasumik 

iliuusereriikkanut kingunerititat annertusineqarnerat aamma 

sakkortusarneqarnerat kinguneraa. 

 

Ulloq manna tikillugu aningaasaqarnermut tunngasumik iliuusereriikkanut 

kingunerititanik annertunerpaanik eqqussinikkut aamma taamaalilluni 

kisermaassillutik naalakkersuisut pingaarnerpaamik avammut tuniniaanermit 

isertitaannik eqquinikkut, 2017-imi Koreap Avannarliup misiliilluni nunavissuit 

akornanni rakettinik ungasissumut igeriuttakkanik piffimmut 

aalajangersimasumut aqukkiarlugit nakkartinneqartartunik (ICBM-inik) 

igeriussinerat tunngavigalugu aalajangiineq qisuariaataavoq.  

 

FATF-ip innersuussutaa 7, sakkut aserortererujussuartartut 

siammarterneqarnissaannut tunngassuteqartoq, tunngavigalugu 

aningaasaqarnermut tunngasumik iliuusereriikkanut kingunerititat Kalaallit 

Nunaannut atuutilersinneqarnissaat kissaatigineqarpoq.  Pigisat nalillit 

tiguneqarsinnaajunnaarsinneqarnerat, aningaasaatinik 

atugassanngortitsinermut inerteqquteqarneq, suliffeqarfiit marluk imaluunniit 

amerlanerit akornanni qanittumik suleqatigiinnissamik inerteqquteqarneq 

aamma aningaasaqarnermut tunngasumik nuussinernik annertunerusumik 

nakkutiginninneq, aningaasaqarnermut tunngasumik iliuusereriikkanut 

kingunerititat kinguneraat. 

 

2375:  

UNSCR 2375-ip atuutilersinneqarnerata 1718-imi, 1874-imi, 2087-imi, 2094-

imi, 2270-imi aamma 2321-imi aamma 2371-imi aningaasaqarnermut 

tunngasumik iliuusereriikkanut kingunerititat annertusineqarnerat aamma 

sakkortusarneqarnerat kinguneraa. 

 

Aalajangiineq 2375 Korea Avannarliup arfinilissaanik aamma nukimmik 

annertunerpaamik atomip nukinganik qaartartumik qaartitsineranut (3. 

september 2017-imi pisumut) qisuariaataavoq.  Aningaasaqarnermut 

tunngasumik iliuusereriikkanut kingunerititat suli annertunerusumik 

sukateriffigineqarnerat aalajangiinerup peqataaffigaa, ingammik uuliamik 

eqqussinerup aamma sulinermut atasumik nunap aningaasaanik isertitat 

eqqorneqarnerisigut. 

 

FATF-ip innersuussutaa 7, sakkut aserortererujussuartartut 

siammarterneqarnissaannut tunngassuteqartoq, tunngavigalugu 

aningaasaqarnermut tunngasumik iliuusereriikkanut kingunerititat Kalaallit 

Nunaannut atuutilersinneqarnissaat kissaatigineqarpoq.  Pigisat nalillit 

tiguneqarsinnaajunnaarsinneqarnerat, aningaasaatinik 

atugassanngortitsinermut inerteqquteqarneq, suliffeqarfiit marluk imaluunniit 

amerlanerit akornanni qanittumik suleqatigiinnissamik inerteqquteqarneq 

aamma aningaasaqarnermut tunngasumik nuussinernik annertunerusumik 

nakkutiginninneq, aningaasaqarnermut tunngasumik iliuusereriikkanut 

kingunerititat kinguneraat. 

2397:  

UNSCR 2397-ip atuutilersinneqarnerata 1718-imi, 1874-imi, 2087-imi, 2094-

imi, 2270-imi aamma 2321-imi, 2371-imi aamma 2375-imi 

aningaasaqarnermut tunngasumik iliuusereriikkanut kingunerititat 

annertusineqarnerat aamma sakkortusarneqarnerat kinguneraa. 

 

Aningaasaqarnermut tunngasumik iliuusereriikkanut kingunerititat suli 

sukannernerulersinneqarnerisigut aamma kisermaassillutik 

naalakkersuisunut isertitsissutaasartut annertuut kingulliit 

ussissaavigineqarnerisigut, Korea Avannarliup misiliilluni nunavissuit 

akornanni rakettimik ungasissumut igeriuttakkanik piffimmut 

aalajangersimasumut aqukkiarlugu nakkartinneqartartumik (ICBM-imik) 

igeriussineranut qisuariarnissaq aalajangiinermi 2397-imi siunertarineqarpoq. 

Siunissami atomip nukinganik qaartartunik- imaluunniit rakettinik misiliinerni 

iliuusereriikkanut kinguneqartitsinerni, aaqqissuussinermik nammineerluni 

sukannernerulersitsisartumik UNSCR 2397 imaqarpoq.   

 

FATF-ip innersuussutaa 7, sakkut aserortererujussuartartut 

siammarterneqarnissaannut tunngassuteqartoq, tunngavigalugu 

aningaasaqarnermut tunngasumik iliuusereriikkanut kingunerititat Kalaallit 

Nunaannut atuutilersinneqarnissaat kissaatigineqarpoq.  Pigisat nalillit 

tiguneqarsinnaajunnaarsinneqarnerat, aningaasaatinik 

atugassanngortitsinermut inerteqquteqarneq, suliffeqarfiit marluk imaluunniit 

amerlanerit akornanni qanittumik suleqatigiinnissamik inerteqquteqarneq 

aamma aningaasaqarnermut tunngasumik nuussinernik annertunerusumik 

nakkutiginninneq, aningaasaqarnermut tunngasumik iliuusereriikkanut 

kingunerititat kinguneraat. 


